
Resolucion do 3 de setembro de 2025, da Direccion Xeral de Ordenacion e Innovacion
Educativa, pola que se regula o Plan Proxecta+ e se establecen as bases para a participacion
dos centros docentes sostidos con fondos publicos dependentes da Conselleria de Educacién,
Ciencia, Universidades e Formacién Profesional durante o curso 2025/26

A Comisién Europea estableceu a consolidacién do Espazo Europeo de Educacién para o ano
2025, e dispuxo que nel se deberian cumprir seis dimensidns ou obxectivos, entre os que se
inclie a mellora da calidade educativa a través de medidas como o fomento de habilidades
basicas e transversais entre o alumnado. Os desafios actuais da nosa sociedade demandan a
implantacién de metodoloxias activas e colaborativas que garantan o desenvolvemento desas
habilidades. Estes retos articulanse arredor dos Obxectivos de Desenvolvemento Sostible
(ODS), promovidos polas Nacions Unidas na Axenda 2030.

No eido especifico do sistema educativo, o artigo 105 da Lei Organica 2/2006, do 3 de maio, de
educacién, establece que as administraciéns educativas favoreceran o recofiecemento do
labor do profesorado que amose unha especial dedicacion ao centro e 4 implantacién de plans
gue supofian innovacion educativa. Do mesmo xeito, o artigo 120 da devandita lei establece a
autonomia dos centros educativos para desenvolver experimentacions, innovacions
pedagdxicas ou plans de traballo nos termos que establezan as administracidons autondmicas e
dentro das posibilidades que ofreza a normativa aplicable.

Por outra banda, o artigo 121 incide no proxecto educativo dos centros, que deberd tratar de
forma transversal a educacién en valores, o desenvolvemento sostible, a igualdade entre
mulleres e homes e mais a prevencién da violencia contra as nenas e as mulleres, asi como
tamén debera desenvolver actuaciéns de prevencién do acoso, de promocién da cultura da
paz e de defensa dos dereitos humanos.

Estes principios de transversalidade son recollidos na Lei Orgéanica 3/2020, do 29 de decembro,
pola que se modifica a Ley Organica 2/2006, do 3 de maio, de Educacién, que incide na
necesidade dun enfoque transversal orientado a que todo o alumnado tefia garantias de éxito
na educacién por medio dunha dindmica de mellora continua dos centros educativos e unha
maior individualizacidn da aprendizaxe.

En consonancia co exposto anteriormente, a Conselleria de Educacién, Ciencia, Universidades
e Formacion Profesional estd a colaborar de xeito continuado con distintos organismos para
facilitar nos centros de ensino non universitario a integracién de programas educativos que
estean comprometidos cos ODS e que fomenten o papel activo do alumnado ante os desafios
sociais, econdmicos e medioambientais da sociedade actual e do futuro.

A finalidade de Plan Proxecta+ é establecer un marco xeral de colaboracidn entre as distintas
entidades que dispoiien de programas dirixidos aos centros educativos, co fin de fixar uns
criterios metodoléxicos e organizativos comuns que permitan optimizar os recursos, coordinar

as distintas estruturas e protocolos de desenvolvemento destes programas, as metodoloxias
variadas que os sustentan e os calendarios que rexen a sUa posta en practica. Este marco
facilita a integracién dos programas tanto na planificacién anual dos centros coma nas
programacions didacticas do profesorado participante e, ao mesmo tempo, permite a creacion
dunha rede de centros na que se fomente o traballo cooperativo, interdisciplinar e
competencial, asi como o recoifiecemento do profesorado pola sua participacidn nos proxectos
de innovacidn educativa que se estean a desenvolver no dmbito deste plan.

Partindo das experiencias e boas practicas desenvolvidas ata o0 momento, cémpre establecer
unha nova convocatoria do Plan Proxecta+ que reforce e consolide esta iniciativa conxunta da
Conselleria de Educacion, Ciencia, Universidades e Formacion Profesional cos diferentes
organismos implicados para que o sistema educativo galego se siga adaptando aos retos de
caracter global coma a igualdade de xénero e a coeducacién, a competencia dixital, a
promocién de habitos de vida saudables, a educacién intercultural, a transicion ecoldxica e a
sostibilidade.

Esta resolucion regula a participacion nestes programas mediante o Plan Proxecta+ e establece
as bases para que participen nel os centros de ensino non universitario sostidos con fondos
publicos dependentes desta conselleria.

De acordo co anteriormente exposto, esta Direccidn Xeral

RESOLVE:

Primeiro. Obxecto

Esta resolucion ten por obxecto regular o Plan Proxecta+ e establecer as bases para a
participacién dos centros de ensino non universitario sostidos con fondos publicos
dependentes da Conselleria de Educacion, Ciencia, Universidades e Formacién Profesional (en
diante, Conselleria) durante o curso escolar 2025/26.

Segundo. Ambito de aplicacién

Poderan participar nesta convocatoria os centros de ensino non universitario sostidos con
fondos publicos dependentes da Conselleria.

Terceiro. Definicion do Plan Proxecta+

O Plan Proxecta+ é unha iniciativa da Conselleria, en colaboracién con diferentes institucions,
dirixida a fomentar a innovacion educativa nos centros a través de programas educativos que
desenvolvan as competencias clave como eixe do curriculo, os elementos transversais —nos
gue se inclie a educacién en valores— e os obxectivos para o desenvolvemento sostible
promovidos pola Axenda 2030 das Nacions Unidas.

Tratase dun plan que busca un avance nas dinamicas de mellora da calidade educativa co fin
de favorecer a innovacidn nos propios centros a través de programas externos que conduzan 3
motivacién e ao traballo activo, cooperativo e en rede, do alumnado e do profesorado
implicado. Para iso, un dos principais obxectivos deste plan é promover a realizacién de
proxectos interdisciplinarios que poidan servir de modelo de traballo ou de boa practica, tanto
para o propio centro no que se orixinan coma para o resto da comunidade educativa galega.

Cuarto. Obxectivos xerais do Plan Proxecta+
Con este plan preténdense lograr os seguintes obxectivos:

1. Dotar & comunidade educativa galega de programas educativos de diferentes ambitos que
fomenten a innovacion educativa.

2. Establecer un marco xeral de colaboracion para presentar todos os programas implicados
dun xeito estruturado.

3. Fixar uns criterios metodoldxicos e organizativos comuns, dirixidos & realizacién de
proxectos educativos de innovaciéon que desenvolvan as competencias clave e os elementos
transversais.

4. Fomentar desde o dmbito educativo a implantacidn de iniciativas que contribdan ao
cofiecemento e consecucién dos ODS da Axenda 2030, con especial atenciéon ao ODS 4, que
busca garantir unha educacion inclusiva, equitativa e de calidade.

5. Establecer unhas pautas comuns en relacién ao recofiecemento do traballo do profesorado
nestes proxectos educativos.

6. Ofrecerlles aos centros e ao profesorado a posibilidade de incluir, dentro da sua
planificacién anual e das suas programaciéns, segundo corresponda, a participacién naqueles
programas que mellor se adapten as sUas caracteristicas especificas.

7. Crear unha rede de centros nos que se fomente un traballo cooperativo e interdisciplinario
gue consiga transformar e mellorar a practica educativa, transferindo eficazmente as
iniciativas innovadoras.

Quinto. Eixes e accions do Plan Proxecta+

Os eixes do plan son tres:

1. Organizacidn.

Este eixe estd marcado por tres accions centrais:
a Sistematizar e actualizar os programas educativos dos distintos organismos.
b Difundir o plan entre todos os axentes da comunidade educativa.
¢ Utilizar ferramentas eficaces de xestion do plan.

2. Apoio.

As principais accidns deste eixe son:

a Ofrecerlle ao profesorado un marco para o desenvolvemento de acciéns nas aulas que
fomenten a innovacion mediante actividades formativas, propostas, materiais
didacticos diversos e outras iniciativas que conduzan 4 mellora da calidade do ensino.

b Establecer un sistema de asesoramento e seguimento a través das estruturas de
formacion permanente do profesorado, da inspeccion educativa, dos equipos
responsables de cada un dos programas e da asesoria de innovacién educativa da
Direccion Xeral de Ordenacidn e Innovacion Educativa.

3. Avaliacion e recofiecemento.
Neste caso, as accions que compre seguir son:

a Recofiecer a participacién das persoas coordinadoras e do profesorado participante
nos proxectos como actividade de innovacién educativa.

b Difundir os mellores proxectos a través das canles dixitais desta conselleria e, mais
especificamente, mediante a publicacion das mellores experiencias de cada programa
na seccién especifica do Plan Proxecta+ en Eduga, Revista Galega do Ensino.

Sexto. Compromisos de cardacter xeral

O centro educativo, ademais de asumir os compromisos derivados dos programas nos que

sexa admitido, debera asumir tamén os seguintes:

1. A planificaciéon e a avaliacidn, asi como todas as actividades complementarias que se deriven
da participacion no Plan Proxecta+, recolleranse na Programaciéon Xeral Anual (PXA) dos

centros. No caso de que a PXA xa estivese aprobada, deberaselle engadir a esta unha

modificacién ou addenda que recolla a participaciéon do centro en cada un dos programas nos

gue sexa admitido. En caso de que se queiran levar a cabo actividades complementarias que

non quedasen recollidas na PXA, cumprird que estas sexan aprobadas previamente polo

equipo directivo e que se informe delas tanto o consello escolar coma a inspeccién educativa.

2. As

actividades programadas ao abeiro do Plan Proxecta+ desenvolveranse,

preferentemente, no primeiro e no segundo trimestre.

3. O equipo directivo e mais o persoal docente implicado teran que participar nas actividades

de formacion e/ou difusidn que se planifiquen tanto dende o centro coma dende a Conselleria.

Sétimo. Lifas estratéxicas do Plan Proxecta+ e programas ofertados.

1.

Este plan organizase arredor de tres grandes lifias estratéxicas:
a) Desenvolvemento de iniciativas vinculadas aos obxectivos da Axenda 2030.

O compromiso cos ODS xustifica o desenvolvemento de programas dentro do Plan
Proxecta+ que contriblan a que todo o alumnado adquira os cofiecementos tedricos e
practicos necesarios para promover o desenvolvemento sostible no dmbito social
(igualdade, xustiza, saude...), medioambiental (transicién ecoldxica, cambio climatico,
economia circular) e econémico (consumo responsable, crecemento sostible...).

b) Desenvolvemento das competencias transversais.

O desenvolvemento das competencias é fundamental na organizacién curricular do
ensino non universitario, tal e como recolle o punto once da Lei Orgéanica 3/2020, do
29 de decembro, no que se establece que se prestara especial atencidn e se potenciard
a aprendizaxe significativa para o desenvolvemento das competencias transversais do
alumnado. Co fin de fomentar a integracién das competencias, os centros dedicaran
parte do horario lectivo 4 realizacidon de proxectos significativos para o alumnado e a
resolucion colaborativa de problemas.

c) Utilizacion de métodos pedagdxicos comuns.

A terceira lifia estratéxica é o fomento de métodos pedagdxicos comuns a todos
aqueles programas educativos que participen no Plan Proxecta+. Abordarase unha
proposta metodoldxica de aprendizaxe por proxectos baseada en dinamicas activas,
cooperativas e contextualizadas, centradas na experiencia practica do alumnado sobre

a sla contorna inmediata. Esta proposta leva ao desenvolvemento de valores desde
unha crecente posicién critica e autdonoma, partindo dos seus intereses e das suas
experiencias. Deste xeito, as actividades levadas a cabo no centro por cada programa
organizaranse conformando un proxecto interdisciplinario que inclia elementos do
curriculo de diversas materias, areas, ambitos ou mddulos e que se integre nas
programacions especificas do profesorado participante e na programacion xeral anual.

2. Osdistintos programas de Plan Proxecta+ organizanse en seis ambitos distintos:

a) Saude e benestar: programas enfocados ao coidado persoal, @ promocién da

saude, 4 alimentacién saudable, & practica da actividade fisica e mais 4 saude
sexual e reprodutiva.

b) Igualdade e cidadania: programas destinados 4 eliminacidn das discriminaciéns por
razon de xénero, a promocion da igualdade e da solidariedade, @ prevencion da
violencia de xénero, a4 proteccién da infancia e da adolescencia e & educacion
afectiva e sexual.

c) Sostibilidade e consumo responsable: programas que tefien como obxectivo o
coidado do medio natural e da paisaxe, a reciclaxe e a xestion de residuos, a
proteccién da fauna e da flora, o fomento do ecoloxismo e a promocién do
consumo ético e responsable.

d) Arte e patrimonio: programas destinados ao fomento da arte e da cultura en todas
as suas formas, e tamén & difusién e 4@ posta en valor do patrimonio artistico,
cultural e antropoléxico tanto material coma inmaterial.

e) Lingua e comunicacion: programas destinados a dinamizacion lingliistica, ao
fomento da comunicacion oral, 8 difusion e ao conecemento da riqueza linglistica
do galego en relacién co patrimonio natural e inmaterial.

f) Internacionalizacién: programas que tefien como obxectivo promover e facilitar o
contacto, o intercambio de ideas e o traballo en colaboracién entre profesorado e
alumnado de distintos paises europeos, e aqueles que contriblen a crear
consciencia de pertenza 4 Unién Europea ou a outras instituciéns de ambito
internacional.

Os programas educativos e as sUas caracteristicas, ofertados aos centros docentes nesta
convocatoria, podense consultar na seguinte ligazdn:
http://www.edu.xunta.gal/portal/planproxecta/programas.

Direccidn Xeral de Ordenacion e Innovacion Educativa

CONSELLERIA DE EDUCACION, CIENCIA, UNIVERSIDADES E FORMACION PROFESIONAL
Complexo Administrativo San Caetano

Edificio nimero 2; Andar 2°

15781 Santiago de Compostela

981546 503

As copias en papel deste documento tefien condicion de
CVE: cVRsErj6J3h5 Verificacion: https:/sede.xunta.gal/cve

copia e seran verificables a través deste codigo.

5]


http://www.edu.xunta.gal/portal/planproxecta/programas
https://sede.xunta.gal/cve?idcve=cVRsErj6J3h5

As copias en papel deste documento tefien condicion de

copia e seran verificables a través deste codigo.

5]

CVE: cVRsErj6J3h5 Verificacion: https:/sede.xunta.gal/cve

CONSELLERIA DE EDUCACION,
XUNTA CIENCIA, UNIVERSIDADES E

DE GALICIA | FORMACION PROFESIONAL

Oitavo. Centros e profesorado participante

1. O nimero de profesorado participante por programa sera, como minimo, dun docente e,
como maximo, o que estableza a entidade responsable do mesmo.

2. Os roles contemplados para a participacion nos programas son os de “Coordinador/a” e
“Docente”. Non se asignardn outros roles @ hora de engadir o profesorado participante.

3. Cada centro podera participar no numero de programas que poida desenvolver de forma
efectiva, ata un maximo de tres.

4. O profesorado coordinador e participante debera ter destino no centro solicitante durante o
curso escolar 2025/26, cando menos no periodo no que se desenvolva o programa.

5. Sera posible realizar proxectos nos que participen varios centros. Neste caso, cada centro
debe facer cadansua solicitude na aplicacidon de xestidn. Para os efectos de seleccidn terase en
conta o proxecto de cada centro por separado.

Noveno. Proceso e prazo de solicitude

1. Todo o procedemento de solicitude sera realizado pola persoa responsable da direccién do
centro a través da aplicacién informatica https://www.edu.xunta.es/programaseducativos/.

Esta persoa sera quen terd todos os permisos de edicidn da solicitude e cubrird unha por cada
programa no que o centro desexe participar.

A solicitude de cada programa que xera a aplicacion informatica debera ser asinada pola
persoa responsable da direccidn do centro e quedara custodiada neste, sen que sexa necesario
enviala por outros medios.

2. O prazo para presentarse a esta convocatoria comeza o dia seguinte ao da publicacion desta
resolucién no Portal Educativo e finalizara o dia 26 de setembro de 2025.

Décimo. Comision de seleccion

1. Unha vez pechado o prazo de solicitude de participacidén, a comisién de seleccién avaliara a
solicitude dos centros participantes en cada programa, segundo os criterios publicados na
seccién de Programas da web do Plan Proxecta+:
(http://www.edu.xunta.gal/portal/planproxecta/programas).

2. A comision de seleccidn estara integrada polos seguintes membros:

* A persoa titular da Subdireccion Xeral de Inclusidon e Innovacion Educativa ou
persoa en quen delegue, que actuarad como presidente/a.

* A persoa titular da xefatura do Servizo de Innovacién e Programas Educativos ou
persoa en quen delegue.

* Duas persoas asesoras do Servizo de Innovacidn e Programas Educativos, unha das
cales fara as funciéns de secretaria.

e As persoas responsables de cada un dos programas que participan no Plan
Proxecta+ nesta convocatoria. Estas persoas serdn designadas polas institucions
responsables de cada programa.

3. A comision podera dispofier a constitucién de comisiéns técnicas, compostas por persoas
asesoras da Direccion Xeral de Ordenacion e Innovacidon Educativa e das outras instituciéns
participantes, que informen sobre os proxectos presentados.

Undécimo. Resolucion

1. Unha vez rematado o proceso de selecciéon das solicitudes, a comisién de seleccion fard
publica a  resolucion  provisional no  Portal Educativo  desta  conselleria
(http://www.edu.xunta.gal/portal/).

2. A publicacién da resolucién provisional abrird un prazo de 5 dias hdbiles para efectuar
reclamacions ou renuncias dirixidas @ Direccion Xeral de Ordenacion e Innovacién Educativa.
Deberan presentarse obrigatoriamente por medios electrénicos na Sede Electréonica da Xunta
de Galicia (https://sede.xunta.gal) a través do formulario correspondente ao procedemento de
presentacidn electrénica de solicitudes, escritos e comunicacidns que non conten cun sistema
electrénico especifico nin cun modelo electrénico normalizado (cédigo PRO04A), xunto coa
documentaciéon complementaria. No asunto do formulario deberase incluir o nome do
programa “Plan Proxecta+”. Para a presentacidon das reclamacions e renuncias poderase
empregar calquera dos mecanismos de identificacidon e sinatura admitidos pola sede
electronica da Xunta de Galicia, incluido o sistema de usuario e clave Chave365
(https://sede.xunta.gal/tramites-e-servizos/chave365).

3. Transcorrido este prazo, a comision de seleccidn realizard a valoracidon das reclamacions e
renuncias recibidas, e deseguido elevard a proposta definitiva a persoa titular da Direccidn
Xeral de Ordenacién e Innovacidn Educativa, que adoptard a resolucién definitiva dos centros
seleccionados en cada programa.

4. As reclamaciéns serdn aceptadas ou rexeitadas na resolucién definitiva que se publicara no
Portal Educativo http:///www.edu.xunta.gal/portal.

5. Contra esta resolucién, que non esgota a via administrativa, poderase interpofier recurso de
alzada ante a persoa titular da Conselleria no prazo dun mes contado a partir do dia seguinte
ao da publicacién desta resolucion no Portal Educativo, segundo o disposto nos artigos 121 e

122 da Lei 39/2015, do 1 de outubro, do procedemento administrativo comun das
administracidns publicas.

6. O prazo maximo para resolver este procedemento serd de tres meses. Se transcorrese o
citado prazo sen que recaese resoluciéon expresa, as persoas interesadas poderan entender
desestimadas as suas solicitudes por silencio administrativo.

Duodécimo. Participacion, seguimento e avaliacidon dos proxectos

1. O equipo directivo do centro supervisard o desenvolvemento dos proxectos e dard conta
deles aos drganos de participacion e goberno, aos pais, nais ou titores e titoras legais, asi como
s institucidns que participan no/s programa/s.

2. A inspeccién educativa realizara, ao longo de cada curso académico, o seguimento e a
avaliacién das diferentes actuaciéns previstas nos programas e informard a Conselleria, tal e
como se recolle no apartado quinto.

3. Os centros deberan incluir na sia paxina web un espazo no cal se visibilicen as actividades
realizadas ao abeiro dos programas do Plan Proxecta+ nos que participe. Asi mesmo, deben
integrar o logo oficial do Plan Proxecta+ nos espazos web e nos documentos que difundan
actividades vencelladas ao plan.

4. A persoa coordinadora de cada proxecto elaborara unha memoria final do traballo realizado
na seccién correspondente da aplicacién de xestidn desta resolucidon. Debe incluir evidencias
graficas e/ou documentais que permitan constatar o desenvolvemento do proxecto a través da
ligazén ao espazo web de Plan Proxecta+ dentro da pdxina web do centro. No caso de
proxectos nos que participaron dous ou madis centros de forma conxunta, a persoa
coordinadora de cada un deles debe presentar cadansia memoria. Para os efectos da
avaliacién terase en conta a memoria de cada centro por separado. O prazo para a suUa
realizacién rematara o venres 17 de xullo de 2026. A valoracidn positiva desta memoria, que
recollerd os aspectos establecidos no apartado 11.5, serd indispensable para acadar a
certificacion de innovacidn educativa do profesorado participante.

5. A Direccion Xeral de Ordenacién e Innovacidon Educativa e as entidades de referencia de
cada programa levaran a cabo o seguimento e a avaliacién posterior de acordo cos criterios
gue cada programa educativo establece, co fin de verificar a sda realizacién, a calidade e os
resultados obtidos.

6. A participacion do centro no Plan Proxecta+ debera quedar reflectida na sia memoria anual.

Décimo terceiro. Certificacion e recoinecemento do profesorado

1. A Conselleria certificara, segundo a normativa vixente, a participacién do profesorado no
Plan Proxecta+ como actividade de innovacién educativa cunha equivalencia de horas de
formacion permanente do profesorado. Esta certificacion estard supeditada 4 avaliacién
positiva do desenvolvemento do programa realizada pola comisién de seleccién.

Serd indispensable, ademais, ter participado cando menos no 80% do programa, asi como
estar rexistrado na aplicacién informatica antes do 16 de xaneiro de 2026. Non se aceptara
ningunha modificacion do profesorado participante nos proxectos admitidos solicitada con
posterioridade a esa data se non é por razéns excepcionais debidamente xustificadas. De ser o
caso, a comision valorard as incorporacions ou baixas posteriores, que deberan ser
comunicadas ao Servizo de Innovacidn e Programas Educativos por parte da persoa
responsable da direccién do centro e contar, ademais, co visto e prace da inspeccion
educativa. As solicitudes serdn remitidas ao enderezo de correo electrénico
planproxecta@edu.xunta.gal

Os centros educativos tefien a obriga de comunicar as baixas laborais do profesorado incluido
na aplicacidn que, por causa da sla ausencia, non poida participar ou non participase no 80%
do programa. Asi mesmo, deberan trasladar os datos do profesorado substituto que participe
activamente nos distintos proxectos para que poida acadar a certificacion correspondente,
sempre que a sUa substitucién cubra a porcentaxe estipulada. Alén diso, os centros tamén
deberan dar de baixa aquel profesorado incluido na aplicacidon que, polo motivo que fose, non
levase a cabo as actividades propias dos proxectos ou deixase de participar neles.

O profesorado participante, dependendo do seu rol durante o desenvolvemento do programa,
recibird unha certificacion correspondente a horas de formacién permanente do profesorado:

1. Coordinador/a: 30 horas

2. Docente: 20 horas

2. Cada persoa (4 marxe da sta condicion de coordinador/a ou docente) recibird unha Unica
certificacion por curso académico, independentemente do nimero de programas nos que
participe. Se unha persoa participa en mdis dun programa con distintos roles, prevalecera
sempre a condicion de coordinador/a sobre a de docente.

3. A Conselleria podera difundir as boas practicas identificadas entre os proxectos realizados
polos centros segundo o apartado décimo cuarto.

Décimo cuarto. Difusion

A Conselleria difundira, se procede, as boas practicas derivadas da participacion no Plan

Proxecta+ en funcidon dos resultados do seu seguimento e avaliacion.

Os materiais elaborados pasaran a ser propiedade da Conselleria, conservando a autoria dos
seus creadores, co fin de servir como exemplo de boas practicas, para o que deberan ser
publicados cunha Licenza Creative Commons CC BY-NC-SA. Con esta licenza permitese o uso
non comercial da obra e das posibles obras derivadas, a distribucion das cales debe facerse

cunha licenza igual 4 que regula a obra orixinal.

Cando os centros fagan difusion dos traballos realizados no contexto do programa Innova-Lab
nos seus espazos web, deberan indicar a sia participacion neste proxecto da Conselleria. Pode

descargarse o logo no seguinte enderezo: https://www.edu.xunta.gal/portal/planproxecta

Décimo quinto. Informacidn basica sobre protecciéon de datos de caracter persoal

Os datos persoais recadados neste procedemento serdn tratados na sua condicién de
responsable pola Xunta de Galicia, Conselleria, coas finalidades de levar a cabo a tramitacidn
administrativa que derive da xestion deste procedemento e a actualizacion da informacion e
contidos da carpeta cidada.

O tratamento dos datos baséase no cumprimento dunha misién de interese publico ou no
exercicio de poderes publicos, conforme a normativa recollida na ficha do procedemento
incluida na Guia de procedementos e servizos, no propio formulario anexo e nas referencias
recollidas en  https://www.xunta.gal/informacion-xeral-proteccion-datos. = Con  todo,
determinados tratamentos poderan fundamentarse no consentimento das persoas interesadas
e esta circunstancia reflectirase no devandito formulario.

Os datos seran comunicados as Administraciéns publicas, organismos e/ou entidades que
participan neste plan no exercicio das slas competencias, cando sexa necesario para a
tramitacidn e resolucién dos seus procedementos ou para que a cidadania poida acceder de
forma integral 4 informacion relativa a unha materia.

A fin de darlle a publicidade esixida ao procedemento, os datos identificativos das persoas
interesadas seran publicados conforme ao descrito na presente norma reguladora a través dos
distintos medios de comunicacidn institucionais dos que dispén a Xunta de Galicia como
Diarios Oficiais, paxinas web ou taboleiros de anuncios.

As persoas interesadas poderan acceder, rectificar e suprimir os seus datos, asi como exercer

outros dereitos ou retirar o seu consentimento, a través da sede electrénica da Xunta de
Galicia ou presencialmente nos lugares e rexistros establecidos na normativa reguladora do
procedemento administrativo comun, segundo se explicita na informacién adicional recollida
en https://www.xunta.gal/proteccion-datos-persoais.

No caso de existir diferentes referencias normativas en materia de proteccién de datos
persoais neste procedemento, prevaleceran en todo caso aquelas relativas ao Regulamento
(UE) 2016/679, Xeral de Proteccidn de Datos ou a Lei Organica 3/2018, de 5 de decembro, de
Proteccién de Datos Persoais e garantia dos dereitos dixitais.

Décimo sexto. Eficacia

Esta resolucion comenzara a ser efectiva a partires da sua publicacidon no Portal Educativo da
Conselleria de Educacién, Ciencia, Universidades e Formacion Profesional.

En Santiago de Compostela, na data da sinatura dixital

Judith Fernandez Novoa

Directora xeral de Ordenacion e Innovacion Educativa

Asinado por: JUDITH FERNANDEZ NOVOA
Cargo: Directora Xeral de Ordenacién e Innovacion

Educativa
Data e hora: 03/09/2025 11:25:23

